
MINUTI 

 

Laqgħa tal-Kunsill Lokali Ix-Xagħra 

 

It-Tmien Leġislatura 

 

Laqgħa Numru Tnejn (02) 

 

 03 ta’ Lulju 2019 

 

Il-Kunsill Lokali Ix-Xagħra ltaqa’ fl-Uffiċċju Amministrattiv tiegħu li jinsab 
fi Vjal it-Tmienja ta’ Settembru, Xagħra Għawdex, fis-7.00 ta’ filgħaxija. 
 
PREŻENTI: 
 
Dr. Christian Zammit - Sindku 
Aaron Agius – Viċi Sindku 
Stefan Bajada – Kunsillier 
Victor John Curmi – Kunsillier 
 
Thomas Zammit – Ambaxxatur Lokali taż-Żgħażagħ 
 
 
ASSENTI B’APOLOĠIJI (Skont Ordni Permanenti 14A (3): 
 
n/a 
 
UFFIĊJAL PREŻENTI: 
 
Ivan Attard – Segretarju Eżekuttiv 

Minuti 
 
Is-Sindku Dr. Christian Zammit ippresieda l-laqgħa. 
 
 
2.1  Qari tal-ittri ta’ apoloġiji 

 
2.1.1 Ma ġewx ippreżentati ittri ta’ apoloġiji mill-Kunsilliera għal din il-laqgħa.  
 
 
2.2 Konsiderazzjoni u Approvazzjoni tal-Minuti 

 

2.2.1 Il-Kunsill approva unanimament il-minuti tal-laqgħa numru 01 li saret nhar 
it-Tnejn 1 ta’ Lulju 2019.  

 
 

2.3   Komunikazzjonijiet tas-Sindku 

 

2.3.1  Is-Sindku Dr. Christian Zammit informa lill-Kunsill li, skont kif jitlob l-Att 

dwar il-Gvern Lokali, huwa ser iqassam id-dekasteri lil kull Kunsillier. Id-

dekasteri għal din il-leġislatura li bdiet fl-1 ta’ Lulju 2019 u tintemm fit-30 

ta’ Ġunju 2024 huma kif ġej: 

 

Is-Sindku Dr. Christian Zammit 

Infrastruttura u proġetti, anke dawk ko-finanzjati mill-Unjoni Ewropea 
Relazzjonijiet mal-Għaqdiet Soċjali u Għaqdiet Mhux Governattivi 
Anzjani 
Attivitajiet Kulturali u Soċjali 
 
Il-Viċi Sindku Aaron Agius: 

Assistenza lis-Sindku fi proġetti infrastrutturali u attivitajiet soċjali u 
kulturali 
Komunitajiet 
Innovazzjoni, Negozju u Kummerċ fix-Xagħra 
Edukazzjoni u Librerija 

Il-Kunsillier Stefan Bajada: 

Żgħażagħ u Tfal 
Attivitajiet Sportivi u Attivitajiet Fiżiċi 
Ġemellaġġi 
Wirt Storiku u Kulturali 
 
Il-Kunsillier Victor John Curmi: 

Ambjent, Indafa Pubblika, manutenzjoni ta’ ġonna pubbliċi u l-affarijiet 
rurali 
Separazzjoni tal-iskart u Riċiklaġġ 
Turiżmu fix-Xagħra 
Qasam Soċjali inkluż assistenza lis-Sindku fir-Relazzjonijiet mal-
Għaqdiet Soċjali u Għaqdiet Mhux Governattivi. 

 
Is-Sindku qal li r-responsabbilitajiet tal-Kunsillier li fadal ser jingħataw 
lilu wara li jintemm uffiċjalment il-proċess tal-elezzjoni każwali biex 
jimtela’ l-post vakat tal-Kunsillier Dr. Kevin Cutajar f’din il-leġislatura.  
 

2.3.2 Is-Sindku Dr. Christian Zammit informa lill-Kunsill li nhar il-Ġimgħa 17 
ta’ Mejju 2019, ingħalqet is-sejħa għall-offerta pubblika għas-servizz tal-
ġbir ta’ skart domestiku fil-lokalitajiet tax-Xagħra, Ta’ Sannat u Ix-
Xewkija.  

 
 Huwa propona u l-Kunsill qabel unanimament li r-rapport ippreparat mill-

bord ta’ evalwazzjoni li twaqqaf mill-Kunsill preċedenti għandu jiġi 
approvat. 

 
Il-Kunsillier Victor John Curmi semma l-ilmenti li qed nirċievu mir-
residenti rigward l-ippressar taż-żibel fit-toroq u għaldaqstant għandna 
niġbdu l-attenzjoni tal-kuntrattur rigward din il-materja. Il-Kunsill qabel li 
għandna nqajmu aktar kuxjenza rigward is-separazzjoni tal-iskart u l-indafa 
pubblika fit-toroq u fil-bajjiet.  

 
2.3.3 Is-Sindku Dr. Christian Zammit informa lill-Kunsill li preżentament 

ninsabu għaddejjin bix-xogħol ta’ asfaltar tat-toroq Kumittiva, parti minn 
Triq Masri u parti minn Triq Ta’ Gajdoru. Dan ix-xogħol qed ikun 
iffinanzjat mill-Ministeru għal Għawdex. 

 Is-Sindku innota li fadal problema rigward il-main tad-drenaġġ fi Triq Ta’ 
Gajdoru u għaldaqstant irridu nitkellmu mal-Korporazzjoni għas-Servizzi 
tal-Ilma biex naraw kif nistgħu nsolvu din il-problema.  

 
2.3.4 Is-Sindku Dr. Christian Zammit informa lill-Kunsill li ninsabu għaddejjin 

f’diskussjonijiet mal-Ministeru għal Għawdex rigward il-possibilita’ li l-
istess Ministeru jiffinanzja x-xogħol ta’ rikostruzzjoni tat-tielet parti ta’ 
Triq Marsalforn. Dan wara li fiż-żewġ leġislaturi preċedenti, il-Kunsill 
irnexxielu jimplimenta l-proġett ta’ rikostruzzjoni tal-ewwel nofs ta’ din it-
triq prinċipali fil-lokalita’ tagħna. Irridu naraw li jiġu nklużi l-bankini fid-
dokument tal-offerta.   

 
 Is-Sindku qal li jinsab fiduċjuż li l-Gvern Ċentrali ser jagħti l-assistenza 

kollha possibbli biex dan il-proġett jitwettaq fl-inqas żmien possibbli għall-
benefiċċju ta’ kulħadd.   

 
2.3.5 Is-Sindku Dr. Christian Zammit propona u l-Kunsill qabel unanimament li 

għandha tinħareġ offerta pubblika għax-xogħol ta’ manutenzjoni tal-
bankini fil-lokalita’. Dan peress li l-kuntratt attwali jiskadi matul dan ix-
xahar. 

 
2.3.6 Is-Sindku Dr. Christian Zammit propona u l-Kunsill qabel unanimament li 

għandha tinħareġ offerta pubblika għal servizz ta’ accountant tal-Kunsill. 
Dan peress li l-kuntratt attwali jiskadi f’Awwissu 2019. 

  
2.3.7 Is-Sindku Dr. Christian Zammit informa lill-Kunsill li hemm bżonn isir 

aġġornament tas-sistema tal-illuminazzjoni fi Vjal it-Tmienja ta’ 
Settembru. Huwa qal li s-sistema preżenti ilha fis-seħħ sa mis-sena 2000 u 
jidher ċar li d-daħla prinċipali tar-raħal tagħna jixirqilha sistema aktar 
moderna u adekwata għaż-żminijiet tal-lum. 

 
 Fid-dawl ta’ dan, huwa propona u l-Kunsill qabel unanimament li għandu 

jiġi ikkummissjonat rapport tekniku mingħand l-Inġinier Mario Galea, 
liema rapport jevalwa s-sitwazzjoni preżenti u jipproponi alternattivi 
differenti għal kif is-sistema tal-illuminazzjoni fi Vjal it-Tmienja ta’ 
Settembru tista’ tiġi aġġornata. Dan sabiex tkun tista’ tittieħed deċiżjoni 
dwar din il-materja possibilment fil-laqgħa li jmiss.  

 Il-Kunsillier Victor John Curmi semma l-idea li nitolbu finanzjament għal 
dan il-proġett mill-Awtorita’ Maltija għar-Riżorsi u mill-Ministeru tal-
Enerġija u dan peress li t-triq ser tinxtegħel kollha bid-dawl energy saving. 
Ser nistennew ir-rapport bil-costings tal-proġett propost qabel nagħmlu t-
talba tagħna.  

 
2.3.8 Is-Sindku Dr. Christian Zammit propona u l-Kunsill qabel unanimament li 

għandna nistiednu lill-Arċipriet tal-Parroċċa, Mons. Carmelo Refalo, sabiex 
jattendi għal-laqgħa li jmiss tal-Kunsill biex inkunu nistgħu nitkellmu 
miegħu fil-bidu tal-mandat tagħna għal din il-leġislatura.   

 
2.3.9 Is-Sindku Dr. Christian Zammit propona u l-Kunsill qabel li għandna 

nitolbu l-awtorizazzjoni ta’ Transport Malta sabiex Triq it-28 ta’ April 

1688, l-ewwel parti ta’ Triq il-Knisja u Triq l-Arċipriet Ġużepp Diacono 

jiġu temporanjament one way għall-perijodu bejn il-5 ta’ Awwissu u l-15 

ta’ Settembru 2019. Ser nieħdu ħsieb ninfurmaw lir-residenti ta’ dawn it-

toroq rigward dan l-arranġament temporanju għaż-żmien tal-festa. 

 

Il-Kunsillier Victor John Curmi propona u l-Kunsill qabel li għandna 

niltaqgħu mal-Għaqda tal-Armar rigward is-sitwazzjoni tal-għeluq tat-toroq 

meta jkun qed isir l-armar tat-tiżjin tal-festa. Kien hemm qbil li din il-

laqgħa ssir fl-aħħar ġimgħa ta’ Lulju.  

 

 Fir-rigward tad-diversi talbiet li saru u għadhom isiru mir-residenti sabiex l-

ewwel parti ta’ Triq il-Knisja tiġi one way b’mod permanenti, is-Sindku Dr. 

Christian Zammit propona u l-Kunsill qabel unanimament li għandna 

nibdew diskussjonijiet ma’ Transport Malta u mal-Ministeru għal Għawdex 

sabiex jiġi ikkummissjonat masterplan tekniku li jindirizza l-problema tal-

immaniġġjar tat-traffiku fil-qalba tal-lokalita’ tagħna b’mod ħolistiku. Dan 

il-masterplan indipendenti u imparzjali għandu jkopri l-immaniġġjar tat-

traffiku fi Vjal it-Tmienja ta’ Settembru, Pjazza l-Vitorja, Trejqet Ġużeppi 

Rapa, Triq l-Arċipriet Ġużepp Diacono, Triq Jannar, Triq l-Għar ta’ Ninu, 

Bullara. Spiera, Knisja, San Ġużepp u 28 ta’ April 1688. 

 

 Fir-rigward tad-diversi talbiet li qed nirċievu sabiex Pjazza l-Vitorja tibda 

tingħalaq għat-traffiku fi ġranet u ħinijiet stabbiliti, is-Sindku Dr. Christian 

Zammit propona u l-Kunsill qabel unanimament li għandna nibdew 

nagħlqu Pjazza l-Vitorja nhar ta’ Sibt mit-8.00pm sa nofs il-lejl matul ix-

xhur ta’ Lulju,  Awwissu u Settembru 2019. L-uniku servizz li jitħalla 

jopera huwa dak tat-trasport pubbliku biex hekk ir-residenti jkunu jistgħu 

jinqdew xorta waħda. Ser niddiskutu ma’ Transport Malta dwar l-aħjar mod 

kif l-għeluq tal-Pjazza jista’ jsir b’mod konvenjenti u ser ninfurmaw lir-

residenti b’dan l-arranġament.  

 

Il-laqgħa tal-Kunsill ġiet sospiża fit-8.30pm sabiex il-Kunsill seta’ 

jiddiskuti xi punti mal-Kan. Dun Anton Refalo Rapa, Rettur tal-Knisja ta’ 

Ġesu’ Nazzarenu, li ġie jiddiskuti xi punti mal-Kunsill. Il-laqgħa tkompliet 

fid-8.40pm.  

 

2.3.10 Is-Sindku Dr. Christian informa lill-Kunsill li rridu nibdew naħsbu għall-

permessi tal-bejjiegħa li jarmaw temporanjament fi Vjal it-Tmienja ta’ 

Settembru għall-festa ta’ Marija Bambina. Huwa propona u l-Kunsill qabel 

unanimament li deċiżjoni dwar din il-materja għandha tittieħed fil-laqgħa li 

jmiss. Il-Kunsill qabel li għandna nitolbu laqgħa mal-Kumitat tal-Banda 

Victory u mas-Surmast tal-Iskola Primarja tax-Xagħra rigward post 

alternattiv fejn nistgħu nirrilokaw dawn il-gabbani.   

 

2.3.11 Is-Sindku Dr. Christian Zammit informa lill-Kunsill li għandna nibdew 

naħsbu għas-sistema li ser nadottaw biex innaddfu t-toroq fil-jiem tal-festa 

ta’ Marija Bambina bejn il-Ħadd 1 u l-Ħadd 8 ta’ Settembru 2019. Huwa 

propona u l-Kunsill qabel li għandna noħorġu kwotazzjoni għal dan is-

servizz, liema kwotazzjoni tkun tinkludi wkoll il-ħasil ta’ Pjazza l-Vitorja 

wara li tgħaddi l-festa.  

 

2.3.12 Is-Sindku Dr. Christian Zammit propona u l-Kunsill qabel unanimament li 

għal din is-sena, il-festival tat-tin u ikel tradizzjonali Malti ma jsirx u dan 

peress li diġa’ daħal iż-żmien biex jiġi organizzat festival ta’ livell. Kien 

hemm qbil unanimu li għall-aħħar ta’ din is-sena, nibdew naħsbu għall-

organizazzjoni ta’ dan il-festival għas-sena 2020.   

2.3.13 Is-Sindku Dr. Christian Zammit informa lill-Kunsill li għandna nibdew bil-

preparamenti tagħna sabiex norganizzaw edizzjoni oħra tal-Kunċert ta’ 

Żmien il-Milied fil-Knisja Kolleġġjata u Bażilika ta’ Marija Bambina. 

Wara diskussjoni, il-Kunsill qabel li għandna nistiednu lill-Kor Nazzjonali 

Malti biex jipparteċipa f’dan il-Kunċert. Ser nippreparaw stima tal-ispejjeż 

involuti bil-għan li tkun tista’ tiġi diskussa fil-laqgħa li jmiss.  

 

 Il-Kunsillier Victor John Curmi semma l-idea li jiġi organizzat Christmas 

Market fi Pjazza l-Vitorja bħala parti mill-attivitajiet tal-Milied fil-lokalita’ 

tagħna. Dan sabiex insaħħu lir-raħal tax-Xagħra bħala ‘ir-raħal tal-Milied’ 

f’Għawdex. Il-Viċi Sindku Aaron Agius qal li dan il-Christmas Market 

diġa’ qed jiġi organizzat mill-Għaqda tan-Nar VMB 1973 u għaldaqstant 

irridu niddiskutu magħhom dwar l-aħjar mod kif nistgħu nsaħħu dak li 

diġa’ qed isir. Wara diskussjoni, il-Kunsill qabel unanimament li din il-

materja għandha terġa’ tiġi diskussa fil-laqgħa li jmiss.  

 

2.3.14 Is-Sindku Dr. Christian Zammit propona u l-Kunsill qabel li għandna 

nitolbu laqgħa mal-Wastserv sabiex niddiskutu l-proġett tar-rijabilitazzjoni 

tas-sit fejn kienet il-miżbla tal-Qortin fil-konfini tal-lokalita’ tagħna u mas-

Segretarju Parlamentari għall-Anzjani u l-Kura fil-Komunita’, l-Onor. 

Anthony Agius Decelis, rigward il-possibilita’ li jibda jiġi offrut is-servizz 

tat-tuk-tuk lill-anzjani fil-lokalita’ tagħna. 

 

2.3.15 Is-Sindku Dr. Christian Zammit qal li waħda mill-prijoritajiet ta’ dan il-

Kunsill għandha tkun il-bini ta’ Ċentru Ċiviku adekwat li jinkorpora fih l-

uffiċini amministrattivi tal-Kunsill Lokali, l-Għassa tal-Pulizija, klinika tal-

Gvern u sala tal-komunita’ fost l-oħrajn. Dan skont il-pjanti li kienu ġew 

preparati fi żmien is-Sindakat tas-Sur Joseph Spiteri mill-Perit Chris 

Cachia. 

 

 Wara diskussjoni, is-Sindku propona u l-Kunsill qabel li għandna nibdew 

diskussjoni mal-Onorevoli Ministru għal Għawdex, Dr. Justyne Caruana, 

rigward il-possibilita’ li dan il-proġett ikun iffinanzjat mill-Gvern Ċentrali. 

Dan peress li l-allokazzjoni finanzjarja annwali tal-Kunsill ma tippermettix 

li nidħlu għal spiża maġġuri ta’ dan il-kalibru. Ser niddiskutu din il-materja 

fil-laqgħa li għandna mal-Ministru għal Għawdex nhar it-Tnejn 22 ta’ 

Lulju.  

 

 Il-Kunsill qabel ukoll li, sabiex innaqqsu l-inkonvenjent tar-residenti li jiġu 

jinqdew mis-servizzi tal-uffiċċju amministrattiv u sabiex l-uffiċċju tagħna 

jkun aċċessibbli għall-persuni b’diżabilita’ skont ma titlob il-Liġi, għandna 

nitolbu lill-Pulizija sabiex jgħaddulna l-garaxx li preżentament qed jintuża 

bħala store tal-Pulizija sabiex inkunu nistgħu nikkonvertuh f’reception 

minfejn ikunu jistgħu jinqdew ir-residenti.  

 

2.3.16 Is-Sindku Dr. Christian Zammit propona u l-Kunsill qabel li għandna 

nitolbu laqgħa mas-Surmast tal-Iskola Primarja tax-Xagħra, is-Sur Joseph 

Xerri, fil-bidu tal-mandat tagħna f’din il-leġislatura. 

 

2.3.17 Is-Sindku Dr. Christian Zammit propona u l-Kunsill qabel li għandna 

nitolbu laqgħa mas-Sur Giovanni Zammit, il-koordinatur tal-Fondazzjoni 

Wirt Għawdex, sabiex jagħtina aġġornament dwar is-sitwazzjoni preżenti 

tan-niċċa tal-Madonna tal-Ħniena fit-telgħa tas-Sellum quddiem iċ-

ċimiterju parrokkjali tax-Xagħra. Dan peress li din in-niċċa għandha bżonn 

urġenti ta’ restawr u konservazzjoni.  

 

2.3.18 Is-Sindku Dr. Christian Zammit propona u l-Kunsill qabel li għandna 

nitolbu laqgħa ma’ Transport Malta sabiex nikkunsidraw l-estensjoni tas-

servizz tat-trasport pubbliku f’diversi żoni fil-lokalita’ tagħna b’mod 

partikolari fl-inħawi ta’ Sant’Anton, Triq Sruġ u Triq Kortoll. 

 

2.3.19 Is-Sindku Dr. Christian Zammit propona u l-Kunsill qabel li għandna 

nibdew niddiskutu l-issue ta’ works manager li jkun jissorvelja x-xogħlijiet 

li jwettqu l-ħaddiema tal-Community Workers Foundation li huma assenjati 

magħna. Ser niddiskutu din il-materja mas-Sur Victor Xerri, is-supervisor 

ta’ dawn il-ħaddiema, biex nassiguraw li nkunu qegħdin nieħdu l-aħjar 

xogħol possibbli minn dawn il-ħaddiema b’mod partikolari fejn tidħol l-

indafa fil-lokalita’ tagħna u l-manutenzjoni ta’ ġonna pubbliċi.  

2.3.20 Is-Sindku Dr. Christian Zammit propona u l-Kunsill qabel unanimament li 

għandna nibagħtu ittra ta’ ringrazzjament lis-Sindku preċedenti, is-Sur Joe 

Cordina, għall-ħidma kbira li wettaq fil-Kunsill Lokali tax-Xagħra fis-snin 

li għaddew filwaqt li nawgurawlu kull saħħa u mistrieħ mistħoqq. 

 

 

2.4                 Tweġibiet għall-Mistoqsijiet tal-Kunsilliera 

 

2.4.1              Ma kienx hemm mistoqsijiet mill-Kunsilliera preżenti.  

         

  

2.5  Qari tal-Korrispondenza 

 

2.5.1 Ċirkulari numru SPI 8/2019 maħruġa mid-Dipartiment tal-Gvern Lokali 
intitolata ‘Attivita’ – Light up the Night’. Il-Kunsill innota l-kontenut. 

 
2.5.2 Ċirkulari numru 045/2019 maħruġa mill-Assoċjazzjoni tal-Kunsilli Lokali 

intitolata ‘Iffirmar ta’ Ftehim bejn l-Assoċjazzjoni Kunsilli Lokali u 
Heritage Malta – Skema tal-Passaport tal-Kbar’. Il-Kunsill innota l-
kontenut. 

 
2.5.3 Ċirkulari numru 6/2019 maħruġa mid-Diaprtiment tal-Gvern Lokali 

intitolata ‘CCTV Cameras installati mill-Kunsilli Lokali’. Il-Kunsill innota 
l-kontenut. 

 
2.5.4 Ċirkulari numru 7/2019 maħruġa mid-Dipartiment tal-Gvern Lokali 

intitolata ‘Riforma Gvern Lokali – Emendi fl-Att dwar Kunsilli Lokali 
(Kap 363)’. Il-Kunsill innota l-kontenut. 

 
2.5.5 Ċirkulari numru 8/2019 maħruġa mid-Dipartiment tal-Gvern Lokali 

intitolata ‘Manutenzjoni ta’ sinjali u marki stradali fil-Lokalitajiet’. Il-
Kunsill innota l-kontenut. 

 
2.5.6 E-mail mingħand Frank Buhagiar, rappreżentant tal-Kummissjoni għad-

Drittijiet ta’ Persuni b’Diżabilita’, li fiha qed jitlob aġġornament mill-
Kunsill Lokali tax-Xagħra dwar il-proġett ta’ Ċentru Ċiviku ġdid li jkun 

aċċessibbli għal kulħadd. Il-Kunsill qabel li għandna ninfurmaw lis-Sur 
Buhagiar bil-pjanijiet li għandu dan il-Kunsill fir-rigward.  

 
2.5.7 Ċirkulari numru 048/2019 maħruġa mill-Assoċjazzjoni tal-Kunsilli Lokali 

intitolata ‘Jum Dinji tad-Donaturi tad-Demm – binjiet mixgħula bl-aħmar’. 
Il-Kunsill innota l-kontenut. 

 
2.5.8 Ċirkulari numru SPI/SCI/09/2019 maħruġa mid-Dipartiment tal-Gvern 

Lokali intitolata ‘LC CARE Project – Skema ta’ Finanzjament għall-Gvern 
Lokali għall-Kura tal-Annimali fil-Komunita’. Il-Kunsill innota l-kontenut. 

 
2.5.9 Ċirkulari numru 050/2019 maħruġa mill-Assoċjazzjoni tal-Kunsilli Lokali 

intitolata ‘LOGIN Senior Citizen Passport’. Il-Kunsill innota l-kontenut. 
 
2.5.10 E-mail mill-Awtorita’ tal-Ippjanar b’informazzjoni dwar it-tnedija ta’ 

konsultazzjoni pubblika rigward is-Social Impact Assessments (SIA). Il-
Kunsill innota l-kontenut. 

 
2.5.11 Ċirkulari numru 051/2019 maħruġa mill-Assoċjazzjoni tal-Kunsilli Lokali 

intitolata ‘Inizjattiva MCCF 2019’. Il-Kunsill innota l-kontenut. 
 
2.5.12 E-mail mingħand Raymond Farrugia, uffiċjal fil-Ministeru tat-Trasport, 

Infrastruttura u Proġetti Kapitali, li fiha qed jitlob il-konferma tal-Kunsill 
Lokali tax-Xagħra sabiex il-proġett ‘Ħaġarna’ jgħaddi fir-responsabbilita’ 
sħiħa tal-Kunsill. Il-Kunsill qabel li għandna nagħmlu talba lill-
Korporazzjoni Enemalta sabiex is-sistema tad-dawl li qed tintuża għall-
illuminazzjoni tal-monument ‘Ħaġarna’ tiġi komunikata mas-sistema tal-
elettriku tal-Gvern.  

 
2.5.13 E-mail mill-Awtorita’ tal-Ippjanar b’informazzjoni dwar it-toroq f’Malta u 

Għawdex li fihom mhux permess li jsiru xogħlijiet ta’ skavar bejn il-15 ta’ 
Ġunju u t-30 ta’ Settembru 2019. Il-Kunsill innota l-kontenut. 

 
2.5.14 Ċirkulari numru 052/2019 maħruġa mill-Assoċjazzjoni tal-Kunsilli Lokali 

intitolata ‘Minuti Laqgħa tal-Eżekuttiv Nru. 20’. Il-Kunsill innota l-
kontenut. 

2.5.15 Ċirkulari numru 053/2019 maħruġa mill-Assoċjazzjoni tal-Kunsilli Lokali 
intitolata ‘Mental First Aid’. Il-Kunsill innota l-kontenut. 

 
2.5.16 E-mail mid-Dipartiment tal-Gvern Lokali li fiha qed jinforma lill-Kunsill 

Lokali tax-Xagħra li l-Onor. Ministru Owen Bonnici approva l-estensjoni 
tal-ħatra tad-Deputat Segretarju Eżekuttiv, Is-Sinjura Marion Attard, 
b’effett mis-27 ta’ Mejju 2019. Il-Kunsill innota l-kontenut. 

 
2.5.17 Ċirkulari numru 9/2019 maħruġa mid-Dipartiment tal-Gvern Lokali 

intitolata ‘Riforma Gvern Lokali – Pubblikazzjoni tal-verżjoni konsolidata 
tal-Att dwar Gvern Lokali (Kap 363). Il-Kunsill innota l-kontenut. 

 
2.5.18 Ċirkulari numru 054/2019 maħruġa mill-Assoċjazzjoni tal-Kunsilli Lokali 

intitolata ‘OHSA Seminar – Dangerous Substances at Work’. Il-Kunsill 
innota l-kontenut.  

 
2.5.19 E-mail mingħand Claire Bezzina b’informazzjoni dwar il-Malta Wind 

Orchestra. Il-Kunsill innota l-kontenut. 
 
2.5.20 Ċirkulari numru 055/2019 maħruġa mill-Assoċjazzjoni tal-Kunsilli Lokali 

intitolata ‘Taħriġ Presidenti Reġjonali, Sindki, Viċi Sindki u Kunsilliera’. 
Dan it-taħriġ ser isir nhar is-Sibt 14 ta’ Settembru 2019. Il-Kunsill innota l-
kontenut.  

 
2.5.21 E-mail mingħand Marvic Gauci b’informazzjoni dwar il-Gymnpro 

Gymnastics. Il-Kunsill innota l-kontenut. 
 
2.5.22 Ċirkulari numru 056/2019 maħruġa mill-Assoċjazzjoni tal-Kunsilli Lokali 

intitolata ‘Seminar – Fondi għall-inizjattivi Kulturali/Soċjali mill-Fondi tal-
LESA’. Il-Kunsill innota l-kontenut.  

 
2.5.23 Ċirkulari numru 057/2019 maħruġa mill-Assoċjazzjoni tal-Kunsilli Lokali 

intitolata ‘Health Policy għall-Membri l-ġodda tal-Kunsilli Lokali’. Il-
Kunsill iddeċieda li f’din il-polza għandu jinkludi lill-Kunsilliera l-ġodda 
Stefan Bajada u Victor John Curmi. 

2.5.24 Ċirkulari numru 058/2019 maħruġa mill-Assoċjazzjoni tal-Kunsilli Lokali 
intitolata ‘Ġbir ta’ informazzjoni fuq Membri tal-Kunsill, Segretarju 
Eżekuttiv u Ħaddiema’. Il-Kunsill innota l-kontenut. 

 
2.5.25 E-mail mingħand George Refalo, Segretarju Eżekuttiv tar-Reġjun 

Għawdex, li fiha qed jinforma lill-Kummissarju tal-Protezzjoni tad-Data, li 
s-Sur Karl Vella ġie maħtur mir-Reġjun bħala Data Protection Officer tal-
Kunsilli Lokali kollha tar-Reġjun Għawdex. Il-Kunsill innota l-kontenut. 

 
2.5.26 E-mail mill-Gozo Tourism Association li fiha qed tinforma lill-Kunsill 

Lokali tax-Xagħra li l-Għar ta’ Calypso ser ikun magħluq għall-pubbliku 
mill-14 ta’ Ġunju 2019 ‘il quddiem. Il-Kunsill innota l-kontenut. 

 
2.5.27 Ċirkulari numru 059/2019 maħruġa mill-Assoċjazzjoni tal-Kunsilli Lokali 

intitolata ‘Stqarrija AKL 02/2019 Tħassib mill-Assoċjazzjoni Kunsilli 
Lokali – Siti ta’ Kostruzzjoni’. Il-Kunsill innota l-kontenut. 

 
2.5.28 E-mail mingħand Marvik Galea li fiha qed jitlob il-kollaborazzjoni tal-

Kunsill sabiex ikun jista’ jorganizza lezzjonijiet fil-lingwa tat-taljan għall-
istudenti tal-lokalita’ tagħna matul ix-xhur tas-sajf. Il-Kunsill qabel li 
għandu jikkollabora mas-Sur Galea fl-organizazzjoni ta’ dawn il-
lezzjonijiet fuq l-istess linji tas-snin preċedenti.  

 
2.5.29 Ittra mingħand is-Sur Joseph Bajada, Segretarju tas-Soċjeta’ Filarmonika 

Victory, li fiha qed jirringrazzja lill-Kunsill preċedenti għall-
kollaborazzjoni li dejjem wera mas-Soċjeta’ matul is-seba’ leġislatura tal-
Kunsill u awgura l-ħidma t-tajba lill-Kunsill Lokali l-ġdid għall-ħames snin 
li ġejjin. Il-Kunsill innota l-kontenut.  

 
2.5.30 Ittra mingħand is-Sur Joseph Bajada, Segretarju tas-Soċjeta’ Filarmonika 

Victory, li fiha qed jitlob il-kollaborazzjoni tal-Kunsill Lokali tax-Xagħra 
fl-organizazzjoni ta’ kunċert mużikali fl-okkażjoni tal-festa ta’ Marija 
Bambina, liema kunċert ser isir nhar it-Tlieta 3 ta’ Settembru 2019. Is-
Sindku propona u l-Kunsill qabel li għandna nikkollaboraw fl-
organizazzjoni ta’ din l-attivita’ bi spiża li ma teċċedix is-somma ta’ € 800. 

2.5.31 Ittra mingħand il-Kan. Dun Anton Refalo Rapa, Rettur tal-Knisja ta’ Ġesu’ 
Nazzarenu, li fiha qed jitlob il-kollaborazzjoni tal-Kunsill Lokali tax-
Xagħra fl-organizazzjoni ta’ attivita’ kulturali fil-5 ta’ Lulju 2019. Is-
Sindku propona u l-Kunsill qabel li għandna nikkollaboraw fl-
organizazzjoni ta’ din l-attivita’ bi spiża li ma teċċedix is-somma ta’ € 250. 

 
2.5.32 E-mail mid-Dipartiment tal-Gvern Lokali li fiha qed jistieden rappreżentant 

mill-Kunsill sabiex jattendi għal business breakfast li ser jittratta l-
programm Europe for Citizens li ser isir nhar il-Ġimgħa 5 ta’ Lulju 2019. 
Is-Segretarju Eżekuttiv Ivan Attard ser jattendi għal din l-attivita’ għan-
nom tal-Kunsill. 

 
2.5.33 Ittra mingħand l-Onor. Dr. Kevin Cutajar li fiha informa lill-Kunsill li qed 

jirrifjuta l-ħatra ta’ Kunsillier f’din il-leġislatura peress li nhar it-Tnejn 10 
ta’ Ġunju 2019 huwa ħa l-ġurament bħala Membru Parlamentari fil-Kamra 
tar-Rappreżentanti. Il-Kunsill irringrazzja lill-Onor. Dr. Kevin Cutajar 
għall-ħidma tiegħu bħala Kunsillier fil-Kunsill Lokali tax-Xagħra u 
awguralu kull suċċess fl-irwol ġdid li għandu bħala Membru Parlamentari. 

 
2.5.34 E-mail mingħand Ruben Said, Head ta’ Transport Malta, li fiha qed jitlob 

in-no objection tal-Kunsill sabiex ikun jista’ jsir single yellow line fi Triq il-
Knisja, Xagħra, minħabba diversi ilmenti li din l-entita’ qed tirċievi 
mingħand l-operaturi tal-open top buses, coaches u karozzi tal-linja.  

 
Il-Kunsill qabel li għandu jagħti din in-no objection bil-kundizzjoni li, 
b’effett immedjat, il-bus stop IFRAN jitneħħa minħabba li ma hu tal-ebda 
użu pero’ jinżamm yellow line fil-kantuniera bejn Triq l-Ifran u Triq il-
Knisja biex ma jkunx hemm tfixkil għall-viżwal ta’ min ikun ħiereġ minn 
Triq l-Ifran.  

 
2.5.35 E-mail mingħand Kim Vella, Senior Executive Officer fi ħdan il-Ministeru 

għat-Turiżmu, li fiha qed titlob il-kollaborazzjoni tal-Kunsill Lokali tax-
Xagħra fl-organizazzjoni ta’ żjara kulturali għal grupp ta’ ġurnalisti 
barranin li ser iżuru l-lokalita’ tax-Xagħra matul Ottubru/Novembru 2019. 
Dan ser isir peress li l-lokalita’ tagħna hija waħda mir-rebbieħa tal-premju 
EDEN matul is-snin.  

Il-Kunsill aċċetta din it-talba u ser ninkarigaw lill-Kunsillier Stefan Bajada 
sabiex jakkumpanja lil din id-delegazzjoni waqt din iż-żjara. 

 
2.5.36 Ċirkulari numru 061/2019 maħruġa mill-Assoċjazzjoni tal-Kunsilli Lokali 

intitolata ‘YMCA Homeless Pizza and Pasta Lunch 15th June’. Il-Kunsill 
innota l-kontenut. 

 
2.5.37 Ċirkulari numru 062/2019 maħruġa mill-Assoċjazzjoni tal-Kunsilli Lokali 

intitolata ‘Single-Use Plastic Products Strategy for Malta 2020-2030’. Il-
Kunsill innota l-kontenut. 

 
2.5.38 Ċirkulari numru 063/2019 maħruġa mill-Assoċjazzjoni tal-Kunsilli Lokali 

intitolata ‘Awguri lill-Missirijiet f’Jum il-Missier’. Il-Kunsill innota l-
kontenut. 

 
2.5.39 E-mail mingħand Marie-France Mailhos li fiha qed tistieden delegazzjoni 

żgħira mill-Kunsill sabiex tattendi għal laqgħa ta’ kordjalita’ bejn il-
lokalitajiet tax-Xagħra, Mergo u Chevaigne rigward it-triq ‘il quddiem fir-
rigward tal-ftehim ta’ ġemellaġġ li jeżisti bejn dawn it-tliet lokalitajiet. Din 
il-laqgħa ser issir fil-bidu ta’ Ottubru f’dati li għad iridu jiġu komunikati. Il-
Kunsill innota l-kontenut.  

 
2.5.40 E-mail mid-Dipartiment tal-Gvern Lokali b’informazzjoni dwar 

opportunita’ għal politiċi żgħażagħ li jipparteċipaw fil-Europen Week of 

Regions and Cities li ser issir fi Brussell bejn is-7 u l-10 ta’ Ottubru 2019. 
Il-Kunsill innota l-kontenut.  

 
2.5.41 E-mail mingħand Dr. Rodolfo Ragonesi, CEO tal-Fondazzjoni GAIA, li 

fiha qed jinforma lill-Kunsill bl-azzjonijiet li qed jittieħdu min-naħa tal-
Fondazzjoni sabiex il-bajja tar-Ramla l-Ħamra tinżamm fl-aqwa stat 
possibbli għall-benefiċċju tal-eluf ta’ viżitaturi li jżuruha b’mod partikolari 
matul ix-xhur tas-sajf. Il-Kunsill innota l-kontenut. 

 
2.5.42 E-mail mingħand Dr. Renzo Degabriele, CEO tad-Dipartiment ta’ 

Anzjanita’ Attiva u Kura fil-Komunita’, li fiha qed jinforma lill-Kunsill bil-
pjan li hemm li s-servizz tat-tuk-tuk jiġi introdott f’kull lokalita’ ta’ Malta u 
Għawdex. Il-Kunsill innota l-kontenut. 

2.5.43 Petizzjoni iffirmata minn numru ta’ residenti fi Vjal it-Tmienja ta’ 
Settembru li fiha qegħdin jitolbu sabiex il-Kunsill Lokali tax-Xagħra jieħu 
deċiżjoni sabiex fil-ġranet tal-festa tal-Vitorja, il-kiosks u l-gabbani ma 
jibqgħux jarmaw fi Vjal it-Tmienja ta’ Settembru u jinstab post alternattiv 
għalihom. Il-Kunsill innota li din il-materja ser tiġi diskussa fil-laqgħa li 
jmiss.  

 
2.5.44 Ċirkulari numru 064/2019 maħruġa mill-Assoċjazzjoni tal-Kunsilli Lokali 

intitolata ‘Laqgħat bejn l-Assoċjazzjoni Kunsilli Lokali u l-Kunsilli 
Lokali’. Il-Kunsill innota l-kontenut. 

 
2.5.45 Ċirkulari numru 065/2019 maħruġa mill-Assoċjazzjoni tal-Kunsilli Lokali 

intitolata ‘Stqarrija AKL 03/2019 – Inizjattivi Għotja tad-Demm’. Il-
Kunsill innota l-kontenut. 

 
2.5.46 E-mail mis-Sur Mario Fava, President tal-Assoċjazzjoni tal-Kunsilli Lokali, 

li fiha qed jistieden lill-Kunsilli Lokali Għawdxin sabiex jattendu għal 
seminar informattiv li ser jiġi organizzat għalihom nhar is-Sibt 13 ta’ Lulju 
2019. Is-Segretarju Eżekuttiv Ivan Attard ser jattendi għal dan is-seminar 
bħala rappreżentant tal-Kunsill. 

 
2.5.47 Ċirkulari numru 11/2019 maħruġa mid-Dipartiment tal-Gvern Lokali 

intitolata ‘Riforma Gvern Lokali – Pubblikazzjoni ta’ A.L. 122 tal-2019 – 
bidu fis-seħħ ta’ Artikolu 30, eskluż paragrafu (b) tiegħu, tal-Att Numru 
XIV tal-2019’. Il-Kunsill innota l-kontenut. 

 
2.5.48 Ċirkulari numru 066/2019 maħruġa mill-Assoċjazzjoni tal-Kunsilli Lokali 

intitolata ‘Minuti Laqgħa tal-Eżekuttiv Nru. 21’. Il-Kunsill innota l-
kontenut. 

 
2.5.49 E-mail mingħand Tania Theuma għan-nom tal-Kumitat Fund Raising tal-

Festa ta’ Marija Bambina li fiha qed titlob il-kollaborazzjoni tal-Kunsill 
Lokali tax-Xagħra fl-organizazzjoni ta’ attivita’ kulturali nhar is-Sibt 31 ta’ 
Awwissu 2019 fit-8.30pm. Il-Kunsill qabel li għandu jikkollabora fl-
organizazzjoni ta’ din l-attivita’ bi spiża li ma teċċedix is-somma ta’ € 500. 

2.5.50 E-mail mingħand Dr. Romina Frendo b’informazzjoni dwar pjan li jista’ 
jiġi implimentat fil-lokalitajiet kollha ta’ Malta u Għawdex bil-għan li tiġi 
minimizzata l-problema ta’ qtates abbandunati fil-lokalitajiet. Il-Kunsill 
innota l-kontenut. 

 
2.5.51 E-mail mingħand Richard Grech f’isem il-Kumitat tax-Xagħra United 

Football Club li fiha qed jitlob in-no objection tal-Kunsill sabiex isir 
Kunċert mużikali bis-sehem tal-band ‘The Travellers’ nhar is-Sibt 31 ta’ 
Awwissu 2019 fl-area ħdejn l-Għar ta’ Calypso.  

 
Il-Kunsill qabel li għandu jagħti din in-no objection bil-kundizzjoni li l-
applikant iġib il-permessi kollha neċessarji skont il-Liġi biex din l-attivita’ 
tkun tista’ ssir.  

 
2.5.52 Direttiva numru 1/2019 maħruġa mid-Dipartiment tal-Gvern Lokali 

intitolata ‘Ħatra ta’ Viċi Sindku – Kunsillier bejn is-16 u t-18-il sena’. Il-
Kunsill innota l-kontenut. 

 
2.5.53 E-mail mill-Assoċjazzjoni Kulturali ‘Atessa XXI Secolo’ li fiha qed 

jistiednu delegazzjoni ta’ erba’ persuni mill-Kunsill Lokali tax-Xagħra 
sabiex tattendi għal edizzjoni oħra tal-festival tat-tin li ser issir f’Atessa, fl-
Italja, nhar is-Sibt 10 ta’ Awwissu 2019. Il-Kunsill qabel li s-Sindku Dr. 
Christian Zammit u l-Kunsillier Stefan Bajada għandhom jattendu għal din 
l-attivita’ għan-nom tal-Kunsill.  

 
2.5.54 Direttiva numru 2/2019 maħruġa mid-Dipartiment tal-Gvern Lokali 

intitolata ‘Revoka ta’ Direttiva Numru 1/2019’. Il-Kunsill innota l-
kontenut. 

 
2.5.55 Ċirkulari numru 12/2019 maħruġa mid-Dipartiment tal-Gvern Lokali 

intitolata ‘Responsabbiltajiet assenjati lill-Kunsillieri’. Il-Kunsill innota li 
dawn ir-responsabbiltajiet ingħataw aktar kmieni matul din il-laqgħa biex 
inkunu konformi mad-diżpozizzjonijiet tal-Att dwar il-Gvern Lokali. 

 
2.5.56 E-mail mingħand is-Sinjura Clodia Xuereb, koordinatriċi tal-programm 

‘Skola Sajf’ fl-Iskola Primarja tax-Xagħra, li fiha qed titlob il-
kollaborazzjoni tal-Kunsill Lokali tax-Xagħra fl-organizazzjoni ta’ attivita’ 

ta’ tindif fil-playing field tal-lokalita’ tagħna bħala parti mill-programm 
‘Skola Sajf’ ta’ din is-sena. Il-Kunsill qabel li għandna nikkollaboraw fl-
organizazzjoni ta’ din l-attivita’ fuq l-istess linji tas-snin preċedenti. 

 
2.5.57 Ċirkulari numru 13/2019 maħruġa mid-Dipartiment tal-Gvern Lokali 

intitolata ‘Permessi għal depożitu jew użu ta’ krejn jew makkinarju’. Il-
Kunsill innota l-kontenut. 

 
2.5.58 E-mail mill-Assoċjazzjoni tal-Kunsilli Lokali li fiha qed tistaqsi lill-Kunsill 

dwar jekk hux interessat li jissieħeb fl-inizjattiva nazzjonali kontra r-
rilaxxar tal-bżieżaq u r-rimi tal-loqom tas-sigaretti mal-art. Il-Kunsill qabel 
unanimament li għandu jissieħeb f’din l-inizjattiva bil-għan li titqajjem 
kuxjenza akbar favur il-ħarsien tal-ambjent ta’ madwarna. 

 
2.5.59 E-mail mill-Ministeru għal Għawdex li fiha qed tinforma lill-Kunsill Lokali 

tax-Xagħra li l-laqgħa tal-Kunsill mal-Onorevoli Ministru għal Għawdex 
Dr. Justyne Caruana ser issir nhar it-Tnejn 22 ta’ Lulju fis-2.00pm fil-
Ministeru għal Għawdex. Il-Kunsilliera kollha huma mistiedna jattendu 
għal din il-laqgħa. 

 
2.5.60 E-mail mingħand Richard Grech li fiha qed jitlob il-permess tal-Kunsill 

Lokali tax-Xagħra sabiex issir l-attivita’ ‘Hilltop Rock’ fi Pjazza l-Vitorja 
nhar is-Sibt 16 ta’ Novembru 2019. Din l-attivita’ ser tiġi organizzata mill-
Ministeru għal Għawdex. Il-Kunsill qabel li din il-materja għandha tiġi 
diskussa fil-laqgħa mal-Ministru għal Għawdex l-Onor. Dr. Justyne 
Caruana.  

 
2.5.61 Petizzjoni iffirmata minn numru ta’ residenti anzjani Xagħrin li fiha qed 

jitolbu lill-Kunsill Lokali tax-Xagħra sabiex jorganizzaw sessjonijiet ta’ 
taħriġ fiżiku b’xejn għall-benefiċċju tagħhom. Il-Kunsill innota l-kontenut. 

 
2.5.62 E-mail mingħand Arthur Farrugia, rappreżentant tal-Għaqda Briju Xagħra, 

li fiha qed jitlob il-kollaborazzjoni tal-Kunsill Lokali tax-Xagħra fl-
organizazzjoni ta’ attivita’ kulturali lejliet il-festa ta’ Marija Bambina, nhar 
is-Sibt 7 ta’ Settembru 2019. Il-Kunsill qabel li għandu jikkollabora fl-
organizazzjoni ta’ din l-attivita’ bi spiża li ma teċċedix is-somma ta’ € 
1000. 

2.5.63 E-mail mingħand Marica Borg, Segretarja tal-Fondazzjoni Kumittiva, li 
fiha qed titlob il-kollaborazzjoni tal-Kunsill Lokali tax-Xagħra fl-
organizazzjoni ta’ attivita’ kulturali nhar is-Sibt 10 ta’ Awwissu 2019. Il-
Kunsill qabel li għandu jikkollabora fl-organizazzjoni ta’ din l-attivita’ bi 
spiża li ma teċċedix is-somma ta’ € 250.  

 
2.5.64 Ittra mingħand il-Grupp tal-Abbatini tal-Parroċċa tax-Xagħra li fiha qed 

jitolbu l-kollaborazzjoni tal-Kunsill fl-organizazzjoni ta’ attivita’ kulturali 
nhar il-Ħadd 1 ta’ Settembru 2019 bħala parti mill-festa ta’ Marija 
Bambina. Il-Kunsill qabel li għandu jikkollabora fl-organizazzjoni ta’ din l-
attivita’ bi spiża li ma teċċedix is-somma ta’ € 250.   

 
 
2.6  Ilmenti mir-residenti 
 

2.6.1 Talba mingħand Chrismar Xuereb sabiex titranġa mill-aktar fis parti minn 

Triq Ta’ Karkar minħabba li tinsab fi stat ħażin. Il-Kunsill qabel li dan ix-

xogħol għandu jsir.  

 

2.6.2 Talba mingħand Sarah Formosa ta’ Triq l-Ispiera sabiex issir safety 

measure fi Vjal it-Tmienja ta’ Settembru hekk kif toħroġ mill-playing field. 

Il-Kunsill qabel li għandna nibagħtu din it-talba għall-attenzjoni ta’ 

Transport Malta.  

 

2.6.3 Talba mingħand Betty Berry ta’ ‘Ta’ Tlittu’, Flat 2, Triq Sruġ, sabiex isir 

litter bin jew dog litter bin fi Triq Sruġ jew viċin iċ-ċimiterju parrokkjali 

tax-Xagħra. Il-Kunsill qabel li għandna niċċekkjaw mar-residenta dwar fejn 

qed titlob li jitpoġġa dan il-litter bin.  

 

2.6.4 Talba mingħand Andrew Buhagiar ta’ ‘Marendi’, Triq Tas-Sruġ, sabiex 

issir bankina quddiem żewġ garaxxijiet li għandu fi Vjal it-Tmienja ta’ 

Settembru u fil-bidu ta’ Triq Għajn Ħosna. Il-Kunsill qabel li għandna 

niċċekkjaw mar-resident dwar il-post eżatt fejn qed jitlob li ssir din il-

bankina.  

2.6.5 Talba mingħand John Fallon ta’ ‘Lilly of the Valley’, 11, Triq Marsalforn, 

sabiex titbaxxa l-bankina tar-residenza tiegħu. Il-Kunsill qabel li dan ix-

xogħol għandu jsir. 

 

2.6.6 Talba mingħand Marija Tabone ta’ 36B, Triq Jannar, sabiex titranġa l-

bankina quddiem ir-residenza tagħha. Il-Kunsill qabel li dan ix-xogħol 

għandu jsir. 

 

2.6.7 Talba mingħand Antonia Hili ta’ 124, Triq it-Tiġrija, sabiex jitneħħa l-bin li 

hemm quddiem ir-residenza tagħha. Il-Kunsill qabel li dan ix-xogħol 

għandu jsir.  

 

2.6.8 Talba mingħand ir-residenti ta’ Triq Ġużeppi Grech sabiex tiġi komunikata 

s-sistema tad-drenaġġ tar-residenzi tagħhom mal-main tal-Gvern. Il-Kunsill 

ma aċċettax din it-talba peress li dan ix-xogħol ma jaqax fil-kompetenza 

tiegħu skont il-Liġi.  

 

2.6.9 Talba mingħand Joseph Farrugia ta’ Triq Sruġ sabiex jitnaddaf u jitranġa 

sqaq pubbliku fi Triq Tas-Sruġ. Il-Kunsill qabel li għandu jsir biss ix-

xogħol ta’ tindif ta’ dan l-isqaq.   

 

2.6.10 Talba mingħand Rose Curmi ta’ ‘Marija Bambina’, Triq San Ġorġ Preca, 

sabiex isir xogħol ta’ siment fil-gandott maġenb ir-residenza tagħha. Il-

Kunsill qabel li dan ix-xogħol għandu jsir. 

 

2.6.11 Talba mingħand Joseph Fenech ta’ Vella Flats, Flat 3, Triq Parisot, sabiex 

jitneħħew is-sinjali li jipprojbixxu l-ipparkjar li hemm quddiem il-ħarruba 

fl-istess triq. Il-Kunsill ma aċċettax din it-talba peress li dawn is-sinjali 

qegħdin fil-kantuniera tat-triq u għaldaqstant huma permessi bil-Liġi.  

 

2.6.12 Talba mingħand Josephine Xerri ta’ 70, Triq Franġisk Camilleri, sabiex 

titranġa l-bankina quddiem il-branch tal-Bank of Valletta fi Vjal it-Tmienja 

ta’ Settembru. Il-Kunsill qabel li dan ix-xogħol għandu jsir. 

2.6.13 Talba mingħand Clayton Cardona ta’ 97, Triq Marsalforn, sabiex titranġa l-

bankina quddiem ir-residenza tiegħu. Ir-resident qed jitlob li jingħata l-

materjal u x-xogħol ser jagħmlu hu. Il-Kunsill qabel li dan ix-xogħol 

għandu jsir. 

 

2.6.14 Talba mingħand is-Sindku Dr. Christian Zammit sabiex issir stop sign fi 

Triq Mannar hekk kif toħroġ għal Triq Ġnien Xibla quddiem il-Knisja ta’ 

Ġesu’ Nazzarenu. Il-Kunsill qabel li għandna nibagħtu din it-talba għall-

approvazzjoni ta’ Transport Malta.  

 

2.6.15 Talba mingħand George Attard ta’ 95, Triq Franġisk Camilleri, sabiex issir 

(i) zebra crossing fil-bidu ta’ Triq Franġisk Camilleri u (ii) zebra crossing 

fi Triq Marija Bambina minn quddiem il-Każin tal-Banda sa faċċata. Il-

Kunsill qabel li għandna ninkarigaw lill-Perit Edward Scerri sabiex jagħmel 

pjanta li tkun tista’ titressaq għall-approvazzjoni ta’ Transport Malta.  

 

2.6.16 Talba mingħand Carmela Hili ta’ 115, Triq Marsalforn, sabiex isiru sinjali 

li jipprojbixxu l-ipparkjar quddiem l-entratura tal-ħanut tagħha fi Triq 

Marsalforn. Il-Kunsill qabel li għandna nibagħtu din it-talba għall-

approvazzjoni ta’ Transport Malta. 

 

2.6.17 Talba mingħand Lucy Galea ta’ ‘Opal’, Triq Marsalforn, sabiex isiru sinjali 

li jipprojbixxu l-ipparkjar fil-kantuniera bejn Triq Marsalforn u Triq Masri. 

Il-Kunsill qabel li għandna nibagħtu din it-talba għall-approvazzjoni ta’ 

Transport Malta. 

 

2.6.18 Talba mingħand Victor John Saliba ta’ 87, Triq Sant’Anton, sabiex isiru 

sinjali li jipprojbixxu l-ipparkjar madwar metru fuq kull naħa tal-garaxx tar-

residenza tiegħu. Il-Kunsill qabel li għandna nibagħtu din it-talba għall-

approvazzjoni ta’ Transport Malta. 

 

2.6.19 Talba mingħand Josephine Sultana ta’ ‘Tal-Ħawlija’, Triq l-Għar ta’ Ninu, 

sabiex isir tqaxxir u patching ta’ Triq l-Għar ta’ Ninu. Il-Kunsill qabel li 

dan ix-xogħol għandu jsir.  

2.6.20 Talba mingħand Emanuel Bonello ta’ 11, Triq Masri, sabiex issir mera 

faċċata tar-residenza tiegħu mal-għalqa tiegħu. Il-Kunsill qabel li din il-

mera għandha titwaħħal.  

 

2.6.21 Talba mingħand Kevin Refalo ta’ 58, Triq il-Knisja, sabiex (i) titranġa t-

tappiera li hemm fuq il-bankina ta’ din ir-residenza u (ii) terġa’ tiġi 

ikkunsidrata l-possibilita’ li din it-triq issir one way. Rigward (i), il-Kunsill 

qabel li dan ix-xogħol għandu jsir. Rigward (ii), il-Kunsill innota li din il-

materja diġa’ ġiet diskussa aktar kmieni matul din il-laqgħa.  

 

2.6.22 Talba mingħand Marvic Refalo ta’ ‘Olafer’, Triq Bertrija, sabiex isiru 

sinjali li jipprojbixxu l-ipparkjar faċċata tar-residenza tiegħu. Dan peress li 

qed ikollu diffikulta’ biex joħroġ il-vettura tiegħu mill-garaxx peress li t-

triq hija dejqa ħafna. Il-Kunsill qabel li għandna nitolbu lis-Sur Refalo 

sabiex iġib in-no objection bil-miktub mingħand is-sid tar-residenza ta’ 

faċċata tiegħu qabel inressqu din it-talba għall-approvazzjoni ta’ Transport 

Malta.  

 

2.6.23 Talba mingħand Joseph Scerri ta’ N.B., Triq l-Imqades, sabiex tinżabar is-

siġra tal-ħarrub li tinsab fil-ħruġ mit-Tempji tal-Ġgantija. Il-Kunsill qabel li 

dan ix-xogħol għandu jsir wara li tkun inġabet l-awtorizazzjoni neċessarja 

min-naħa tal-Awtorita’ tal-Ippjanar skont kif titlob il-Liġi.  

 

2.6.24 Talba mingħand Christopher Gafa’ ta’ ‘Envy’, Saint Peter & Saint Paul 

Court, Triq Ġużeppi Grech, sabiex issir tabella ‘Access to Farmers Only’ 

fil-bidu tal-Wied ta’ Marsalforn. Il-Kunsill qabel li għandna nibagħtu din it-

talba għall-approvazzjoni ta’ Transport Malta.  

 

2.6.25 Talba mill-Abbatini tal-Parroċċa sabiex issir ħadida quddiem il-bieb taċ-

Ċentru tal-Vokazzjonijiet li hemm fi Triq l-Arċipriet Ġużepp Diacono 

sabiex jiġi evitat periklu għat-tfal li jattendu f’dan iċ-Ċentru. Il-Kunsill 

qabel li dan ix-xogħol għandu jsir.  

 

2.6.26 Talba mingħand l-artist Xagħri Victor Agius sabiex id-dawl tal-monument 

‘Ħaġarna’ fil-playing field ta’ Vjal it-Tmienja ta’ Settembru jiġi ikkonvertit 

għal fuq is-sistema tal-elettriku tat-toroq. Il-Kunsill qabel li għandna 

nressqu din it-talba għall-attenzjoni tal-Korporazzjoni Enemalta.  

 

2.6.27 Talba mingħand diversi residenti sabiex isiru l-parking bays fi Vjal it-

Tmienja ta’ Settembru biex l-ipparkjar tal-vetturi f’din it-triq ikun aktar 

regolat. Il-Kunsill qabel li għandna ninkarigaw lill-Perit Edward Scerri biex 

jipprepara pjanta li tkun tista’ titressaq għall-approvazzjoni ta’ Transport 

Malta. 

 

2.6.28 Talba mingħand Carmel Teuma ta’ ‘Denfil Ferħan Court’, Triq Ġnien 

Imrik, sabiex isir loading/unloading bay quddiem l-istabbiliment ‘Xerri’s 

Garden Centre’ fi Vjal it-Tmienja ta’ Settembru. Il-Kunsill qabel li għandna 

nressqu din it-talba għall-approvazzjoni ta’ Transport Malta. 

 

2.6.29 Talba mingħand ir-residenti ta’ Triq Ta’ Stellini sabiex titneħħa r-rubbish 

stand li hemm fil-kantuniera bejn Triq John Otto Bayer u Triq Ta’ Stellini 

minħabba l-ammont kbir ta’ skart li qed jitħalla madwarha fi ġranet u 

ħinijiet li fihom ma jinġabarx skart. Il-Kunsill qabel li din għandha titneħħa 

bil-kundizzjoni li l-ħaddiema li jiġbru l-iskart jibdew jidħlu jiġbru l-iskart 

minn quddiem ir-residenzi fi Triq Ta’ Stellini.   

 

2.6.30 Talba mingħand Joseph Spiteri għan-nom tax-Xagħra Scouts Group li fiha 

qed jitlob li titranġa d-daħla maġenb il-kwartieri tax-Xagħra Scouts Group 

fi Vjal it-Tmienja ta’ Settembru. Il-Kunsill qabel li din il-materja għandha 

titressaq għall-attenzjoni tal-Ministeru għal Għawdex.  

 

2.6.31 Talba mingħand is-Sindku Dr. Christian Zammit sabiex isir xogħol ta’ 

tqaxxir u patching f’parti minn Triq l-Arċipriet Ġużepp Diacono. Il-Kunsill 

qabel li dan ix-xogħol għandu jsir. 

 

2.6.32 Talba mingħand is-Sindku Dr. Christian Zammit sabiex isir traffic 

management fil-ħruġ minn Triq Sruġ għal Triq il-Knisja. Il-Kunsill qabel li 

għandna nibagħtu din it-talba għall-approvazzjoni ta’ Transport Malta.  

2.6.33 Talba mingħand il-Viċi Sindku Aaron Agius sabiex isir stop sign fi Triq il-

Qaċċa u jsiru s-sinjali tat-traffiku fi Triq Marsalforn. Il-Kunsill qabel li 

għandna nressqu din it-talba għall-approvazzjoni ta’ Transport Malta.  

 

Peress li kienu għaddew tliet sigħat mill-bidu tal-laqgħa, is-Sindku Dr. 

Christian Zammit propona u l-Kunsill qabel unanimament li din il-laqgħa 

għandha tiġi estiża sabiex tiġi eżawrita l-aġenda kollha mingħajr il-ħtieġa li 

l-laqgħa tiġi aġġornata għal data oħra.  

 

 

2.7 Konsiderazzjoni u Approvazzjoni tal-iskeda ta’ pagamenti 

 

2.7.1 Is-Segretarju Eżekuttiv Ivan Attard ippreżenta l-iskeda ta’ pagamenti għall-

konsiderazzjoni u l-approvazzjoni tal-Kunsilliera preżenti.  

 

2.7.2 L-iskeda ta’ pagamenti kif preżentata ġiet approvata unanimament.  

 

 

2.8  Tmiem tal-laqgħa u data tas-seduta li jmiss 

 

2.8.1 Il-laqgħa tal-Kunsill intemmet fl-10.15pm u ġiet aġġornata b’mod unanimu 

għal nhar il-Ġimgħa 26 ta’ Lulju 2019 fis-7.00pm b’aġenda li tkun 

komunikata aktar ‘il quddiem. 

 

 

IFFIRMATA               IFFIRMATA 

 

Dr. Christian Zammit        Ivan Attard 

Sindku             Segretarju Eżekuttiv 


